
1. SARRERA ETA HELBURUAK 

 

Gaixotasun profesionalaren susmoa (GPS) jakinarazteko prozedurak azaroaren 10eko 1299/2006 Errege 

Dekretuan du oinarri juridikoa (Gizarte Segurantzaren sistemako gaixotasun profesionalen koadroa onartu 

eta horien jakinarazpen eta erregistroa egiteko irizpideak ezartzen dituena).  

Errege-dekretu horretan adostu zuten aldatu egingo dela GPS jakinarazteko eta erregistratzeko sistema, eta 

prozedura hori susmo-diagnostikoa egin dezaketen langile medikoekin lotuko dela, gaixotasun 

profesionalaren adierazpena hobetze aldera, gaixotasun profesionaltzat jo daitezkeen gaixotasunen 

jakinarazpena izeneko 5. artikuluaren bidez. 

Artikulu hori Euskal Autonomia Erkidegora (EAE) egokitzeko, GAIXOTASUN PROFESIONALAREN SUSMOAK 

JAKINARAZTEKO sistema adostu da, eta haren arabera, Osalan - Laneko Segurtasun eta Osasunerako Euskal 

Erakundeko Laneko Osasunaren Unitateak eta Eusko Jaurlaritzako Osasun Sailaren Ikuskaritza Medikoek 

osatutako organoak izango ditu arlo horretako eskumenak. 

Sistema hori honako arau hauen mende dago: “2007ko abenduaren 26ko Jarraibidea, Osasun 

sailburuordearena, Osalaneko Zuzendari Nagusiarena eta Osakidetzako Zuzendari Nagusiarena, gaixotasun 

profesionaltzat jo daitezkeen edo jatorria lanbidean dutela susmatzen den gaixotasunak jakinarazteko 

prozedurari buruzkoa” eta “2007ko abenduaren 11ko Ebazpena, Osalaneko Zuzendari Nagusiarena, 

Osalaneko Laneko Osasunaren Unitateko prebentzio-zerbitzuetatik gaixotasun profesionalaren susmoak 

jakinarazteko prozedura ezartzen duena” (2008-01-17ko EHAA, 12. zk.). 

EAEn, Osakidetza- Euskal Osasun Zerbitzuko medikuak eta prebentzio-zerbitzuetako medikuak izango dira  

susmo-txostena egin dezaketen medikuntzako profesionalak, eta, hortaz, prozeduraren barruan sartuko dira 

horiek ere aurrerantzean.  

GPS jakinarazteko prozedura 2008an jarri zen abian EAEn. “Gaixotasun profesionalaren susmoaren 

adierazpena (GPSA)” aplikazio informatikoaren bidez erregistratzen eta kudeatzen dira susmo-

jakinarazpenak. Aplikazio hori dute Laneko Osasunaren Unitateak, Osasun Sailaren Ikuskaritza Medikoek eta 

EAEko 6 Gizarte Segurantzako Mutualitate Laguntzaile (GSML) nagusiek. 

Jakinerazpenak dagozkien GSMLei igorri behar zaizkie Internetez aplikazioaren bidez; agente eragile 

amiantoa duten gaixotasunak izan ezik, horiek GSINera igortzen baitira (hala dator jasota, GSIN, EAEko 

Administrazio Orokorraren, Osakidetzaren eta Osalanen arteko lankidetza-hitzarmen espezifikoan). 

Jakinarazpen-prozedura euskal osasun-sistema publikoan aurkeztu eta ezagutarazi zen, zehazki, 2011n 

Osakidetzaren Lehen Mailako Arretan, osasun-etxeetara bisitak eginez, eta 2012an eta 2018an 

Osakidetzaren Arreta Espezializatuan, gaixotasun profesional posibleak diagnostikatzeko ardura duten 

ospitale-zerbitzuetan. 

Osakidetzaren historia klinikoak bilaketa-aukera bat duen alerta-sistema bat du, eta hori aktibatu egiten da 

gaixotasun profesionaltzat (GP) jo daitezkeen gaixotasunen diagnostikoak ematen direnean, Osakidetzako 

medikuak GPS telematikoki jakinarazteko prozedura hasi ahal izateko. 

GPSak jakinarazteko sistema horren xedeak honako hauek dira, beste batzuen artean: 

Gaixotasun profesionalen adierazpenak erraztea. 

Sistema publikoko osasun-zerbitzuek eta prebentzio-zerbitzuek gaixotasun profesionalak neurri handiagoan 

identifikatzea eta jakinaraztea. 

Langileek GPen arloan Gizarte Segurantzaren babesa jasotzeko duten eskubidea sendotzea. 

Osasunari buruzko datuen iturri bat izatea, laneko osasunaren esparruan prebentzio-programak prestatu 

ahal izateko. 

 

2. METODOA 

 

2019ko GPS jakinarazpenen azterketa beranduago argitaratu zen, Osalaneko langileek SARS-CoV-2ren 

transmisioa lan-inguruneetan kontrolatzeko koordinazio-lanak egin behar izan zituztelako. 

 

Txosten honetan, GPSen jakinarazpenen ezaugarri nagusien azterketa deskriptiboa egin zen, 3 atal nagusitan 

banatu zena. Lehenik, 2008tik 2019ra bitarte jasotako jakinarazpenen kopuruaren bilakaera aztertu zen. 

Bigarrenik, 2019an jasotako jakinarazpen guztien ezaugarri nagusiak deskribatu ziren, eta, hirugarrenik, 

izapidetu eta baloratzeko GSMLei eta GSINri igorritako jakinarazpenei buruzko azterketa deskriptibo zehatza 

egin zen. 

2. 1. Datuen iturria eta aztertutako denbora-tartea: 

 

GPSen jakinarazpenei buruzko azterketa-txosten hau egiteko, espedientea izapidetzeko erabilitako GPSA 

aplikazio informatikoan sortutako fitxategia izan zen datu-iturria. Gainera, informazio-iturri gehigarri gisa 

erabili ziren Eustatek argitaratutako EAEko zenbatetsitako biztanleriaren datuak, Gizarte Segurantzak Osalani 

ematen dion EAEko enpresen informazioa eta Osakidetzako ESI bakoitza osatzen duten osasun-zentroen 

zerrenda.   

Jasotako jakinarazpenek denborak aurrera egin ahala izandako bilakaera, abiapuntua eta GP gisa onartu ziren 

ala ez aztertzeko, 2008tik 2019ra bitarteko datuak erabili ziren. Abiapuntuaren arabera banandutako 

jakinarazpenak aztertzeko, berriz, alde batera utzi ziren denbora-tarte horretako lehen 4 urteetako 

jakinarazpenak, kalitatearen ikuspegitik alde handia zutelako hurrengo urteetako datuekin.  

2019ko jakinarazpenen azterketa deskriptiboa egiteko, GPSA aplikazioan 2019ko urtarrilaren 1etik 2019ko 

abenduaren 31ra bitarte erregistratutako jakinarazpenetako informazioa erabili zen. 

Ebatzitako espedienteak zenbatzeko, 2021eko otsailaren 1a arte jasotako datuak bildu ziren. Espediente-

jakinarazpenen ebazpenak gerora ere jaso ditugunez, baliteke onartuen eta ukatuen azken kopurua aldatu 

izana. 

2.2. Aztertutako populazioa, barne hartzeko irizpideak eta baztertzeko irizpideak: 

EAEko enpresetako langile guztiak sartu ziren aztertutako populazioan, langileen bizitokia EAEtik kanpo 

bazegoen ere.  

Jakinarazpenak izapidetzeko prozeduran, aurretiazko zenbait egiaztapen egin ziren, azkenean GPSak 

izapidetuko ziren ala ez erabakitzeko.  

2008tik 2019ra bitarte jasotako jakinarazpenen kopuruaren bilakaeraren azterketan, eta 2019ko jakinarazpen 

guztien azterketan, jasotako GPS guztiak sartu ziren. 

2019an GSMLera edota GSINera izapidetutako jakinarazpenen deskriptiboan, alde batera utzi ziren 1299/2006 

EDko gaixotasun profesionalen koadroan jaso gabeko diagnostikoak zituztenak, aplikazioan erregistratu baino 

lehen GP gisa aitortuta zeuden jakinarazpenak, aurretik izapidetutakoak eta lanbideko kontingentzien 

ondorioz prestazioa jasotzeko eskubiderik ez zuten langileenak. Gainera, prozedurarekin jarraitu nahi izan ez 

zuen eta beren lan-bizitzari buruzko informaziorik eman ez zuen jende eraginaren jakinarazpenak baztertu 

ziren. 

Azken puntu horri buruz, esan behar da erretiratutako langileen jakinarazpenak ere sartu zirela, gaur egun 

gizarte-segurantzan duten egoera edozein dela ere,  nahiz prestazio hori jasotzeko eskubiderik ez izan, lan-

egoera aktiboko langile zirenean GP aitortzeko eskubidea bazuten. 

2.3.  Aztertutako aldagaiak eta erabilitako maiztasun-neurriak: 

Honako aldagai nagusi hauek bildu ziren azterketarako: 

DIMENTSIOA ALDAGAI DESKRIBATZAILEA 

Pertsona Sexua 

Edad 

Gaixotasuna 

 

Diagnostikoa (GNK, gaixotasun multzoa, 1299/2006 ED multzoa) 

Agente eragilea 

 

Lana 

 

 

 

Enpresaren kokapena (lurraldea) 

EJSN 

Sektorea 

Jatorria 

 

Jakinarazpenen jatorria 

 

ESIa 

Prebentzio Zerbitzua 

Ebazpena Onartzea/Ez onartzea 

 

Jakinarazpenen abiapuntua bikoitza izan zen, eta, hala, bi jatorri izendatu ziren: Osakidetza (O) jatorria eta 

Prebentzio Zerbitzua (PZ) . O jatorria, bere aldetik, honako hauetan banatu zen: Lehen Mailako Arreta (LM), 

Arreta Espezializatua (AE) eta Ikuskaritza Medikoa (IM). SP jatorria, bere aldetik, Prebentzio Zerbitzutik (PZ) 

zetozenen eta Laneko Osasunaren Unitatetik (LOU) zetozenen artean banatu zen.  

Prebentzio-zerbitzuetako medikuen jakinarazpenen jatorria aztertzeko, jasotako jakinarazpenak PZ motaren 

arabera multzokatu ziren: alde batetik, kanpoko prebentzio-zerbitzuetatik (KPZ) zetozenak, eta, bestetik, 

prebentzio-zerbitzu propioetatik edo mankomunatuetatik (PZP-PZM) zetozenak. Osakidetzako medikuen 

jakinarazpenen jatorria aztertzeko, zer osasun-etxetatik zetozen kontuan hartu eta ESIka multzokatu ziren. 

Jakinarazpenak jarduera-sektoreka aztertzeko, EJSN 09 Ekonomia Jardueren Sailkapen Nazionalaren arabera 

kodetu ziren, eta bi digitutara multzokatu ziren. 50 jakinarazpenetan ezin izan zen EJSN kodea jarri, arriskua 

egotzi zitzaion enpresa ez zelako bakarra edo itxita zegoelako; beraz,  jarduera-sektoreen araberako azterketa 

317 komunikazioen gainean egin zen. 

Txosten honetan egindako azterketa deskriptiborako, aztertutako aldian jasotako jakinarazpenetako 

zenbakiak edo zenbaketak eta ehunekoak erabili ziren batez ere. Beste alde batetik, 2008tik 2019ra bitarte 

jasotako jakinarazpenen kopuruaren bilakaera aztertzeko, tasak erabili ziren, EAEko 16 urtetik gorako 

populazio orokorra hartuta erreferentzia gisa, aztertutako urte bakoitzean Gizarte Segurantzarekiko afiliazioa 

edozein izanda ere. Taula eta grafiko gehienetan sexu-aldagaiaren eta jatorri-aldagaiaren arabera banatu ziren 

emaitzak. 

Datuak aztertzeko Excel eta Access 2016 programak erabil iziren, eta grafikoak eta taulak Excel 2016 

programaren bidez sortu ziren. 

 

3. EMAITZAK 

 

3.1. 1 GPSen JAKINARAZPENEN BILAKAERA 2008tik 2019ra 

LSEren komunikazio-prozedura EAEn ezarri zenetik, bi urte hauetan izan zen jakinarazpenen intzidentzia 

handiena: 2010. urtean (0,523) eta 2012. urtean (0,94). Urte horietan, aurreko urtearekin alderatuta, 

bikoitza baino gehiago igo zen jakinarazpenen kopurua, prebentzio-zerbitzuetatik zetozen jakinarazpenen 

ondorioz; halaxe agertu dugu aurreko analisietan ere. 

 

 2012. urtetik aurrera, beheranzko joera ikusten da jakinarazpenen tasan, eta halaxe jarraitu du urtero, 2019. 

urtea barne. (1. taula) 

 

1. taula. Jakinarazpenen intzidentzia-indizea populazio orokorrean. EAE 2008-2019. 

 2008 2009 2010 2011 2012 2013 2014 2015 2016 2017 2018 2019 

INTZIDENTZIA TASA 0,136 0,156 0,523 0,426 0,94 0,427 0,378 0,312 0,315 0,246 0,245 0,231 

JAKINARAZPEN KOPURUA 255 293 984 802 1769 802 706 583 587 459 460 436 

 

 Hasierako urteetan GPSen jakinarazpenen kopuruak gora egin zuen, baina 2012. urtetik aurrera eta 2019. 

urtera arte pixkanaka behera egin zuen. 2017. eta 2018. urteetako intzidentzia-tasan ia aldaketarik izan ez 

bazen ere, 2019an berriz murriztu zen jakinarazpenen kopurua. 

1. irudia. Jakinarazpenen kopurua eta intzidentzia-tasa populazio orokorrean. EAE 2008-2019.  

 

 

 

 

 

 

 

 

 

 

Arabako intzidentzia-tasa Bizkaikoa eta Gipuzkoakoa baino handiagoa izan da 2009tik 2017ra bitartean; 2. 

Irudiak erakusten duenez. 2012tik aurrera, Gipuzkoako intzidentzia-tasa Bizkaikoa baino handiagoa izan da, 

baina Arabakoa baino txikiagoa. 2019an, intzidentzia-tasa handiagoa izan zen Gipuzkoan (‰ 0,304) Bizkaian 

(‰ 0,196) eta Araban (‰ 0,193) baino. 

 

2. irudia. Jakinarazpenen intzidentzia-tasa lurraldearen arabera. EAE 2008-2019. 

3.1.1 GPS JAKINARAZPENAK 2008tik 2019ra SEXUAREN ARABERA 

 

Urte guztietako biztanleria osoaren komunikazio-tasaren gorabeherak zerikusi zuzena izan zuen gizonen 

komunikazio-tasaren gorabeherarekin, urte guztietan jakinarazpen gehienak gizonenak izan baitziren. 

 

 Emakumeen 2018ko intzidentzia-tasa orain arteko handiena izan zen, baina 2019an berriz ere behera egin 

zuen, 2015eko zifretaraino. (3. irudia) 

2. taula. GPS jakinarazpenen tasa populazio orokorrean sexuaren arabera. EAE 2008-2019. 

 

  2008 2009 2010 2011 2012 2013 2014 2015 2016 2017 2018 2019 

GIZONEN 
JAKINARAZPEN 
KOPURUA 206 251 911 668 1636 682 604 492 478 358 311 342 
GIZONEN INTZIDENTZIA 
TASA x 1000 0,227 0,275 0,999 0,733 1,795 0,752 0,670 0,546 0,532 0,398 0,345 0,377 
EMAKUMEEN 
JAKINARAZPEN 
KOPURUA 49 42 75 135 134 121 105 91 109 101 149 94 
EMAKUMEEN 
INTZIDENTZIA TASA x 
1000 0,051 0,043 0,077 0,139 0,138 0,125 0,108 0,094 0,113 0,104 0,153 0,095 

 

3.irudia. GPS jakinarazpenen tasa populazio orokorrean sexuaren arabera. EAE 2008-2019. 

3.1.2 1.2 GPSen BILAKAERA, 2008-2019 BITARTEAN, JATORRIAREN ETA ABIAPUNTUAREN ARABERA 

4. irudian ikusten den bezala, 2019an, EAEko jakinarazpenen guztizko kopurua %5 murriztu zen 2018arekin 

alderatuta.  

Urte guztietako jakinarazpen gehienen jatorria prebentzio-zerbitzuetako medikuak izan ziren, Osakidetzako 

medikuek egindako jakinarazpenak baino askoz gehiago, bai AEtik abiatutakoak, bai LMAtik abiatutakoak. 

2018an eta 2019an Osakidetzatik jasotako jakinarazpenen kopuruak goranzko joera izan zuen, eta horrek 

konpentsatu egin zuen Prebentzio Zerbitzuetatik jasotako jakinarazpenen kopuruak izandako beheranzko 

joera. Osakidetzatik eratorritako GPS kopurua %15,7 igo zen, eta Prebentzio Zerbitzuetakoa % 17,3 jaitsi. 

1. irudia. Jakinarazpen-kopurua jatorriaren arabera. EAE 2008-2019. 

 

 

3. taulan, 2012. urtetik abiapuntu iturritatik jasotako jakinarazpenak agertzen dira. Urte guztietan, 

prebentzio-zerbitzua izan zen jatorririk ohikoena, alde handiz; hala ere, jakinarazpenen kopuruak behera 

egin zuen urtero, 2019ra arte (%17, aurreko urtearen aldean). 

Azken bost urteetako bigarren abiapuntua AE izan zen, eta 2019an izan zuen jakinarazpenen kopururik 

handiena: 146 kasu, hau da, Osakidetzako medikuen jakinarazpenen % 81. LMA abiapuntuak behera egin du 

azken urteetan, baina nabarmen egin zuen gora 2019an: 2018arekin alderatuta, 6tik 34ra, eta Osakidetzako 

langileen jakinarazpenen % 19ra iritsi zen. 

3. taula. Jakinarazpen-kopurua abiapuntuaren arabera. EAE 2012-2019. 

  2012 2013 2014 2015 2016 2017 2018 2019 

PREBENTZIO ZERBITZUA 1690 716 643 512 440 340 304 252 
ARRETA ESPEZIALIZATUA 18 21 25 51 118 90 145 146 
LEHEN MAILAKO ARRETA 47 46 26 12 26 14 6 34 
LAN OSASUN UNITATEA  1 1 1 1 7 1 0 
IKUSKARITZA MEDIKOA 2 18 9 7 2 8 4 4 

4. taulan, prebentzio-zerbitzuek azken 8 urteetan egindako jakinarazpenen jatorria erakusten da, KPZ edo 

PZP-PZM prebentzio-zerbitzu motaren arabera.  

Jakinarazle nagusia kanpoko prebentzio-zerbitzuetako fakultatiboak dira urte guztietan, baina 2019an 

jakinarazpen gutxiago egin zituzten. Prebentzio-zerbitzu propioen eta mankomunatuen komunikazioek 

gorabehera gutxiago izan zituzten.  

2012an KPZen jakinarazpenetan izandako gorakada nabarmena diagnostiko nagusia hipoakusia zuten 

jakinarazpenen ondorio izan zen, aurreko analisietan azaldu bezala.  

4. taula. Jakinarazpenen abiapuntua PZ motaren arabera. EAE 2012-2019. 

  2012 2013 2014 2015 2016 2017 2018 2019 

KANPOKO PREBENTZIO 
ZERBITZUAK 

1659 682 598 457 402 312 265 218 

PREBENTZIO ZERBITZU 
PROPIOAK ETA 
MANKOMUNATUAK 

29 31 35 43 38 28 39 34 

  

5. taulan, ESIetako jakinarazpenak agertzen dira. BARRUALDE-GALDAKAO, BILBAO-BASURTO eta 

EZKERRALDEA-ENKARTERRI-CRUCES ESIek aurreko urteetan bezalatsu zenbatu zituzten jakinarazpen 

gehienak, eta Osakidetzaren jatorriko GPSen % 76ra iritsi ziren. 

BARRUALDE-GALDAKAO ESIko GPSen 74 jakinarazpenetan Bizkaiko, Gipuzkoako eta Arabako enpresetako 

langileen GPSak zeuden. 

ARABA ESIak aurreko urteetako kopurua izan zuen atzera 2019an. EZKERRALDEA-ENKARTERRI-CRUCES ESI eta 

BILBO-BASURTO ESIko jakinarazpenen kopuruak behera egin zuen aurreko urtearekin alderatuta, GOIERRI-

UROLA GARAIA ESIkoak bezalaxe, aldiz, URIBE ESIkoko jakinarazpenak ugaritu egin ziren. 

5. taula. Jakinarazpenen abiapuntua, ESI bakoitzeko. EAE 2012-2019. 

  2012 2013 2014 2015 2016 2017 2018 2019 

ARABAKO ESI 19 12 10 7 12 5 1 7 
BARAKALDO-SESTAOKO ESI 10 3 2 1 6 1 3 3 
BARRUALDE-GALDAKAOKO ESI 12 6 12 15 35 35 41 74 
BILBAO-BASURTOKO ESI 2 2 2 16 49 31 51 44 
EZKERRALDEA-ENKARTERRI- 
GURUTZETAKO ESI 

4 8 8 14 24 7 29 21 

URIBEKO ESI 4 6 2 
 

3 6 1 8 
DEBAGOIENEKO ESI 10 11 7 2 4 

  
1 

BIDASOAKO ESI 
  

1 
    

1 
DEBABARRENAKO ESI 6 3 2 

 
4 2 1 1 

DONOSTIALDEAKO ESI - 4 3 4 2 8 14 13 
GOIERRI-UROLA GARAIKO ESI 3 13 7 5 3 6 10 6 
TOLOSALDEAKO ESI 1 

  
1 

 
1 3 2 

E.A. 9 18 9 7 4 3 1 3 

3.1.3 2008-2019KO GPS-EN BILAKAERA, LANBIDE-GAIXOTASUNEN AITORPEN-MAILARI 

ERREPARATUTA 

 

Hamabi urteetan gaixotasun profesionaltzat aitortutako jakinarazpenen batez bestekoa % 47 da. 5. irudian 

ikus daitekeenez, oro har, ontzat emandako jakinarazpenetan sexuaren araberako ehunekoen arteko aldea 

antzekoa izan den arren (jakinarazpen gehiago onartu zaizkie gizonei emakumeei baino). Hala ere, 

nabarmentzekoa da bi sexuetatik etorritako jakinarazpen gehixeago onartu direla 2019an. 

Emakumeen artean onartutakoen ehunekoari dagokionez, 2018ko datuen aldean, onartutako GPSak % 39tik 

% 44ra igo ziren 2019an. Gizonen onarpenek ere gora egin zuten:  % 46 onartu zituzten 2018an, eta %48, aldiz, 

2019an. 

 

5. irudia.  Onartutako jakinarazpenen ehunekoa sexuaren arabera. EAE 2008-2019. 

 

 

 

 

 

 

 

 

 

 

 

GP gisa onartutako jakinarazpenei dagokienez, bi jatorrietan, 2019an gora egin zuen Osakidetzatik zetozen 

GPSetatik onartutako jakinarazpenen proportzioak (%43), eta behera prebentzio-zerbitzuetatik zetozenen 

proportzioak (%49) Ikus 6. irudia. 

6 irudia. Onartutako jakinarazpenen ehunekoa jatorriaren arabera. EAE 2008-2019. 

 

 

 

 

 

 

 

 

 

 

 

3.2. 2 2019. URTEKO GPS JAKINARAZPEN GUZTIEN ANALISIA 

 

2019. urtean, 436 GPS jakinarazpen jaso ziren guztira, 252 prebentzio-zerbitzuetako medikuengandik, eta 

beste 180 Osakidetzako medikuengandik. Lau jakinarazpen IMko medikuek egin zituzten. Osakidetzan 

sortutako GPSak totalaren % 42 izan ziren 2019an; gainerako % 58, berriz, PZ jatorrikoak.  

2019an ez zen jaso II. Eranskineko jakinarazpenik, 1299/2016 Errege Dekretuko I. Eranskinekoak izan ziren 

denak. 

EAEn baimendutako PZ guztietatik, 19k GPS jakinarazpen bat egin zuten gutxienez 2019an, eta gainerakoek ez 

zuten lanbide-gaixotasunaren susmorik jakinarazi. 

2019ko jakinarazpenei dagokienez, prebentzio-zerbitzuetatik datozenak, 218 KPZetako medikuek hasi 

zituzten, eta 34 PZP-PZMetako medikuek. Horixe erakusten du 6. taulak. PZ aitortzaileen aitorpena ez zen 

homogeneoa izan, prebentzio-zerbitzuetan sortutako jakinarazpenen % 78 hiru KPZtan hasi baitziren 

(horietako batek kasuen % 49 jakinarazi zuen, gainera).  

 

 

 

 

 

 



16 
 

6. taula. Jakinarazpenen abiapuntua prebentzio-zerbitzuen arabera. EAE 2019. 

  PREBENTZIO ZERBITZUA JAKINARAZPEN KOPURUA 

KPZ 
 

IMQ PREVENCION 123 

CENFORPRE 51 

QUIRON PREVENCION (UNIPRESALUD)  22 

ASPY PREVENCIÓN 5 

GABINETE SME Y PREVENCION 5 

ASEM VISIONES COMPETITIVAS-PREVING CONSULTORES NORTE 6 

NORPREVENCION 2 

PREVILABOR 365 1 

MEDICAL PREVENCIÓN XXI 1 

LAUTALAN 1 

IPSUM 2014 1 

 
 

PZP-PZM 
 
 

OSARTEN 14 

OSAKIDETZA SERVICIO VASCO DE SALUD 5 

ARCELOR MITTAL S.L 5 

INDUSTRIAL DE TURBO PROPULSORES (ITP) 4 

INSTITUTO FORAL DE BIENESTAR SOCIAL - INDESA 3 

AYUNTAMIENTO VITORIA-GASTEIZ Y EMPRESAS MUNICIPALES 1 

PRODUCTOS TUBULARES, S.A. 1 

UPV/EHU 1 

 

7. taulan ikusten da 2019an jasotako GPS guztien banaketa eta horien emaitza. 

Gizarte Segurantzan aurkeztutako susmoak izapidetu aurretik, jasotako kasu bakoitzeko, Cepross sisteman 

gaixotasun profesionalaren parterik ba ote zegoen egiaztatu zen. Jakinarazpen guztien artetik 13 kasu ziren 

lehendik partea bazutenak 2019an, eta, horrenbestez, ez ziren zenbatu izapidetutako jakinarazpen gisa (10 PZ 

jatorrikoak ziren eta beste 3 susmoak, O jatorrikoak). 

Metodologiaren atalean azaldu den bezala, baztertzeko beste irizpide batzuk ere izan ziren (barne hartu 

gabeko diagnostikoak, aurretik izapidetutako kasuak eta kontingentzia profesionala jasotzeko eskubiderik ez 

zuten edo izapidetzearekin jarraitzeko interesik ez zuten langileen kasuak). Azkenik, 56 jakinarazpen geratu 

ziren Gizarte Segurantzan izapidetu gabe beste arrazoi horiengatik. 

 

7. taula. Jakinarazpenen kopuru totala eta horien emaitza, jatorriaren arabera. EAE 2019. 

 
ALDEZ 
AURRETIK GP 

ARIBIDEAN ERANTZUNAREN 
ZAIN 

GP 
ONARTUA 

GP 
ONARTU 
GABEA 

GUZTIR
A 

PZan JATORRIA 10 0 41 114 87 252 
OSAKIDETZAN 
JATORRIA 

3 10 72 77 22 184 

GUZTIRA 13 10 113 191 109 436 

 Guztira, 2019an, jasotako 436 jakinarazpenetatik 367 GPS jakinarazpen izapidetu ziren Gizarte Segurantzan, 

bertan baloratzeko (guztien % 84).  

Txosten hau idazteko datuak bildu ziren egunean, 10 susmo geratu ziren bidean (denak O jatorrikoak), batez 

ere izapidetzea luzatu egiten zaielako, prebentzio-zerbitzuek laneko baldintzei eta arriskuei buruzko 

informazioa eman behar dutela-eta.  

Puntu horretatik aurrera, analisi deskribatzaileak Gizarte Segurantzan izapidetzeko irizpideak betetzen 

dituzten jakinarazpenak besterik ez du kontabilizatzen. 

 

3.3 3. 2019. URTEAN IZAPIDETUTAKO GPS JAKINARAZPENEN ANALISIA 

 

3.3.1 2019an izapidetutako GPS jakinarazpenak: jatorrizko lurraldea eta abiapuntua 

 

2019an Gizarte Segurantzari izapidetutako 367 jakinarazpenetatik, gehienak Bizkaian jakinarazi ziren (164), 

gero Gipuzkoan (160) eta azkenik Araban (43). Horixe erakusten du 7. irudiak. 

Aurreko urte guztietan bezala, EAE osoan, jakinarazpen gehienak prebentzio-zerbitzuetako medikuek hasi 

zituzten: 140 Gipuzkoan, 61 Bizkaian eta 21 Araban. Nabarmentzekoa da Gipuzkoan prebentzio-zerbitzuetako 

jatorrikok jakinarazpenen kopuruak gora egin duela 2018. urtearekin alderatuta, 98tik 140ra. 

Bizkaiko Osakidetzako medikuek 103 jakinarazpen hasi zituzten, PZetako medikuek baino gehiago, eta horrek 

esan nahi du Bizkaiak jaso zituela Osakidetzako jakinarazpen gehien. Ondoren datoz Araba, 22,  eta Gipuzkoa, 

20. Adierazi behar da Bizkaian Osakidetzatik jasotako jakinarazpenek gora egin dutela 2019an, 2018arekin 

alderatuta, 78tik 103ra. 

7. irudia. Izapidetutako jakinarazpenen kopurua, lurraldearen eta jatorriaren arabera. EAE 2019. 

Jasotako komunikazioak datoz 8. taulan, jatorri eta abiapuntuen arabera. Izapidetutako GPSak jatorriaren 

arabera aztertuz gero, ikusten da gehienak prebentzio-zerbitzuetatik jasotakoak direla (222). Horren ondoren 

datoz arreta espezializatutik jasotakoak (116) eta lehen mailako arretakoak (29). Nabarmentzekoa da 2019an 

gora egin zuela Bizkaiko Osakidetzako medikuetatik eratorritako jakinarazpenen kopuruak (103), bai arreta 

espezializatuko jakinarazpenei dagokienez (2018ko 73tik 2019ko 81era), bai lehen mailako arretako 

jakinarazpenei dagokienez (2018ko 4tik 2019ko 22ra). 

8. taula. Izapidetutako jakinarazpenen kopurua lurraldearen eta jatorriaren arabera. EAE 2019 

 
OSAKIDETZA JATORRIA PREBENTZIO ZERBITZUAN 

JATORRIA 
 

GUZTIRA 
 

 
ARRETA 
ESPEZIALIZATUA 

LEHEN MAILAKO 
ARRETA 

  

ARABA 17 5 21 43 
BIZKAIA 81 22 61 164 
GIPUZK
OA 

18 2 140 160 

TOTAL 116 29 222 367 

  

Osakidetzako AEtik eratorritako jakinarazpenen artean, Bizkaikoek eta Arabakoek gora egin zuten aurreko 

urtearekin alderatuta: 81 Bizkaian eta 17 Araban. Gipuzkoan, Osakidetzako AEtik sortutako jakinarazpenak 

urritu egin ziren, 18 besterik ez. 

Jatorria Osakidetzan duten jakinarazpenak sareko 38 osasun-zentrotatik hasi ziren, baina Osakidetzaren 

jatorriko GPS guztien % 48 jakinarazi zituzten Galdakao-Usansolo Ospitaleak, Basurtuko Unibertsitate 

Ospitaleak, Gurutzetako Unibertsitate Ospitaleak eta Donostiako Unibertsitate Ospitaleak. 

 

3.3.2 2019an izapidetutako GPS jakinarazpenak: lurraldea eta sexua 

 

8. irudiak erakusten duenez, jakinarazpenen kopuru handiena gizonena izan zen hiru lurraldeetan. Guztira 

izandako 367 jakinarazpenetatik, % 78 gizonenak izan ziren (288), eta % 19 emakumeenak (79). 

Jakinarazpenetatik, gizonek edo emakumeek adierazitakoen ehunekoen diferentzia nabarmen handitu zen 

2018tik 2019ra: 2018an, gizonen jakinarazpenak % 66 izan ziren eta 2019an, % 78; eta emakumeen 

jakinarazpenak 2018an %34 izan ziren eta 2019an, %22. 

Emakumeen jakinarazpenen kopuruak behera egin du Bizkaian eta Araban, 2018ko kopuruaren erdira baino 

gutxiago da orain. Hala, honela geratu da jakinarazpenen banaketa, lurraldearen eta sexuaren arabera: 

emakumeen jakinarazpenen % 46 Gipuzkoan, % 44 Bizkaian eta % 10 Araban. 

8. irudia  Izapidetutako jakinarazpenen kopurua lurraldearen eta sexuaren arabera. EAE 2019. 

 

 

 

 

 

 

 

 

 

 

3.3.3 2019an izapidetutako GPS jakinarazpenak: diagnostoiko multzoak eta 1299/2006 errege dekretuaren 

araberakoak 

 

2019an jasotako 1299/2006 Errege Dekretuko 6 taldeetako jakinarazpenen banaketa 9. irudiak erakusten du. 

Nabarmentzekoak dira 2. taldeko jakinarazpenak, agente fisikoek eragindako GP, 206 jakinarazpenekin, eta 

horien atzetik substantzien eta agenteen inhalazioak eragindako GP, 83 jakinarazpenekin. 

 

9. irudia. Izapidetutako jakinarazpenen kopurua, 1299/2006 EDko talde bakoitzeko. EAE 2019. 

10. irudiak GNKaren arabera kodetutako GPS komunikazioen diagnostikoak deskribatzen ditu. Diagnostiko 

klinikoen multzoak dira honakoak: pneumokoniosia, tumoreak, beste gaixotasun osteomuskular batzuk, 

tumoreak ez diren pleurako asaldurak, gaixotasun dermatologikoak, gaixotasun infekziosoak eta beste arnas 

gaixotasun batzuk.  

Hipoakusia izan zen, alde handiz, diagnostikorik ohikoena 2019an ere (108 jakinarazpen), ondoren 

pneumokoniosia (39 jakinarazpen), epikondilitisa (38 jakinarazpen), tumoreak (35 jakinarazpen), beste 

gaixotasun osteomuskular batzuk izeneko multzoa (33 jakinarazpen), tumoreak ez diren pleura-alterazioak (27 

jakinarazpen), Karpoko tunelaren sindromea, KTS, (23 jakinarazpen), gaixotasun dermatologikoak (18 

jakinarazpen), asma (17 jakinarazpen), gaixotasun infekziosoak (16 jakinarazpen)), beste arnasketa-gaixotasun 

batzuk (9 jakinarazpen)) eta ahots-kordetako noduluak (4 jakinarazpen). 

Hipoakusien proportzioa, izapidetutako GPS guztiekiko, 2019an jakinarazitako guztien %29an egon zen berriz, 

aurreko urtean bezala. 

Pneumokoniosiaren barruan, 18 asbestosi eta 21 silikosi ditugu. 

Beste gaixotasun osteomuskular batzuen diagnostiko-taldean 33 komunikazio sartzen dira, sorbaldako 

alterazioak eta Quervain sindromea barne hartzen dituztenak, batez ere. 

Gaixotasun infekziosoen artean, nabarmentzekoa da Gipuzkoan izandako sarna agerraldia, 5 jakinarazpen 

sortu zituena. 

Beste arnas gaixotasun batzuk diagnosi-multzoan hipersentikortasunak eragindako pneumonitisa eta 

produktu kimikoek eragindako zehaztu gabeko beste afekzio batzuk sartzen dira.  

 

10. irudia.  Jakinarazpen-kopurua GNK ohikoenen arabera.  EAE 2019. 

Azpimarratzekoa da 2019an tumoreekin lotutako 35 GPS jakinarazpen jaso zirela, 2018an baino bat gutxiago, 

eta gehienetan asbestoa izan zela agente eragile nagusia. 9. taulan ikus daitekeenez, 4 tumore gertatu ziren 

emakumeengan: hiru mesotelioma eta maskuriko neoplasia bat. 

2018an, Osalanek "Euskal Autonomia Erkidegoko Laneko Minbiziaren Zaintza Epidemiologikoko Programa" 

abiarazi zuen, lanak eragindako mesoteliomaren, hobi eta sinu paranasaletako minbiziaren eta gibeleko 

angiosarkomaren intzidentzia eta joera ezagutzeko. 2019an pleurako 14 tumore izan ziren, eta bide horretatik 

sartu ziren programan, baina ez hobi eta sinu paranasaletako minbizirik, ez angiosarkomarik. 

9. taula. Jakinarazpen-kopurua GNK ohikoenen arabera eta sexuaren arabera. EAE 2019 

 
GIZONA EMAKUMEA GUZTIRA 

HIPOAKUSIA 107 1 108 

NEUMOCONIOSIA 39 0 39 

EPIKONDILITISA 23 15 38 

TUMOREAK 31 4 35 

BESTE GAIXOTASUN 
OSTEOMUSKULARRAK 

14 19 33 

TUMOREKOA EZ DEN ALTERAZIO 
PLEURALA 

26 1 27 

KANPOKO TUNELAREN 
SINDROMEA 

8 15 23 

AZALEKO GAIXOTASUNAK 15 3 18 

ASMA 11 6 17 

GAIXOTASUN INFEKZIOSOAK 7 9 16 

BESTE ARNAS GAIXOTASUNAK 6 3 9 

AHOTS-KORDETAKO NODULOAK 1 3 4 

 

 

Diagnostikoen maiztasunetan diferentzia izan zen sexuen arabera. Emakumeen artean patologia ohikoenak 

Karpoko kanalaren sindromea (15) eta epikondilitisa (15) eta beste gaixotasun osteomuskular batzuk (19), 

gaixotasun infekziosoak (9), asma (6) eta tumoreak (4) izan ziren. 

Gizonen diagnostiko ohikoenen artean, 2019an ere hipoakusiak (107), pneumokoniosia (39), gaixotasun 

osteomuskularrak (45), tumoreak (31), tumoreak ez diren pleura-alterazioak (26), gaixotasun dermatologikoak 

(15), asma (11) eta gaixotasun infekziosoak (7) izan ziren jakinarazpen gehienak. 

3.3.4 2019an izapidetutako GPS jakinarazpenak: agente eragilea 

 

Jakinarazpen gehienen diagnostikoa hipoakusia izan zenez, agente eragile ohikoena, 108 jakinarazpenetan, 

zarata izan zen, 10. taulan ikus daitekeenez. Eta ondoren, jarrera behartuak eta mugimendu errepikakorrak 

(94) eta asbestoa (72). 

Gizonen artean, zarataren ondoren, bigarren agente ohikoena asbestoa izan zen (68), gero jarrera behartuak 

eta mugimendu errepikakorrak (45) eta silizea (24). Asbestoa agente eragile  duten gizonen jakinarazpenak 

ugaritu egin ziren iaz: 2018an 48 izan ziren, eta 2019an 68. 

Emakumeetan, jarrera behartuak eta mugimendu errepikakorrak izan ziren agente eragile ohikoena (49), 

gainerako agente eragileen aldean diferentzia handiaz. 

10. taula. Jakinarazpen-kopurua agente eragilearen eta sexuaren arabera. EAE 2019 

  GIZONA EMAKUMEA GUZTIRA 

ZARATA 107 1 108 

POSTURA BEHARTUAK 45 49 94 

ASBESTOA 68 4 72 

SILIZEA 23 0 23 

PISU MOLEKULAR TXIKIKO 
SUBSTANTZIAK 

8 5 13 

ALDEHIDOAK 8 1 9 

SARCOPTES SCABIEI 1 7 8 

BESTE KIMIKOAK 6 2 8 

PISU MOLEKULAR HANDIKO 
SUBSTANTZIAK 

4 1 5 

METALAK (Cr Ni Cl) 3 2 5 

AHOTSAREN ESFORTZU 
JARRAITUAK 

0 4 4 

VIRUSA (parotiditisa, elgorria, 
enterikoa) 

2 2 4 

COXIELLA BURNETTI 3 0 3 

ASPERGILLUS FUMIGATUS 0 1 1 

LEGIONELLA 1 0 1 

ERRADIAZIO IONIZANTEAK 1 0 1 

AGENTE BARIK 6 2 8 

 

 

GPSen jatorriari dagokionez, 11. taulan dakusagunez, zaratak, jarrera behartuek nahiz mugimendu 

errepikakorrek eragindako komunikazio gehienak PZek jakinarazi zituzten. 

 

 Aldiz, asbestoa agente eragile izan zuten ia jakinarazpen guztiak, hala nola silizea agente eragile gisa izan 

zutenak, Osakidetzako langileek jakinarazi zituzten.  

11. taula. Jakinarazpen-kopurua agente eragilearen eta jatorriaren arabera. EAE 2019. 

 

 
OSAKIDETZA 
JATORRIA 

PZ-LOU 
JATORRIA 

GUZTIRA 

ZARATA 6 102 108 

POSTURA BEHARTUAK 19 75 94 

ASBESTOA 71 1 72 

SILIZEA 18 5 23 

PISU MOLEKULAR TXIKIKO 
SUBSTANTZIAK 

7 6 13 

ALDEHIDOAK 0 9 9 

SARCOPTES SCABIEI 0 8 8 

BESTE KIMIKOAK 6 2 8 

PISU MOLEKULAR HANDIKO 
SUBSTANTZIAK 

4 1 5 

METALAK (Cr Ni Cl) 2 3 5 

AHOTSAREN ESFORTZU 
JARRAITUAK 

0 4 4 

VIRUSA (parotiditisa, elgorria, 
enterikoa) 

0 4 4 

COXIELLA BURNETTI 0 3 3 

ASPERGILLUS FUMIGATUS 1 0 1 

LEGIONELLA 0 1 1 

ERRADIAZIO IONIZANTEAK 1 0 1 

AGENTE BARIK 8 0 8 

 

3.3.5 2019an izapidetutako GPS jakinarazpenak: sektoreak 

Puntu honetan 317 komunikazio aztertu ziren. Horiek, Gizarte Segurantzan izapidetutako jakinarazpenetatik, 

sektoreka multzokatu ahal izateko EJSN bakarra esleituta zeukatenak dira. Gainera, Gizarte Segurantzara 

izapidetutakoetatik, 22 GPS inongo EJSNrik gabe onartu zituen GSINek; beraz, sektorekako azterketatik kanpo 

utzi behar izan dira. 

Jakinarazpenak sektoreka aztertuz gero, industria-sektoreari jakinarazpenen % 51 (163) egokitu zitzaizkion,  

zerbitzuen sektoreari  % 34 (107), eraikuntza-sektoreari %10 (30) eta lehen sektoreari %5 (17). 

Industriaren sektorea 140 jakinarazpenetik 163ra igo zen 2018. urtearekin alderatuta, lehen sektorea 11tik 

17ra eta eraikuntza 29tik 30era. Zerbitzuen sektorea, aldiz, 141etik 107ra jaitsi zen 

11. irudian ikus daitekeenez, jakinarazpenen sektorekako eta sexukako banaketari dagokionez, 147 kasu 

jakinarazi zituzten gizonek industria-sektorean, 56 zerbitzu-sektorean, 30 eraikuntza-sektorean eta 9 lehen 

sektorean.  

Jakinarazpenen sektorekako eta sexukako banaketari dagokionez, emakumeen artean, zerbitzuen sektoreko 

51 jakinarazpenez gain, 16 kasu jakinarazi ziren industriaren sektorean eta 8 lehen sektorean. Ez zen 

emakumeen jakinarazpenik izan eraikuntza-sektorean. 

Nabarmentzekoa da zerbitzuen sektoreko jakinarazpenek 2018tik 2019ra izandako aldaketa: emakumeen 

kasuan, 108tik 51ra jaitsi zen, eta gizonen kasuan, 33tik 56ra igo zen. 

11. irudia  Jakinarazpenen kopurua sektorearen eta sexuaren arabera. EAE 2019. 

 

 

 

 

 

 

 

 

 

Sektore bakoitzean ohikoenak diren diagnostikoei dagokienez, industria-sektorekoko entzumen-galera 

kontuan hartu gabe, 12. taulan ikusten den bezala, bai industria-sektorean bai zerbitzuetan era askotako 

patologiak jakinarazi ziren. 

 

Industria-sektorean, nabarmentzekoak dira 32 gaixotasun osteomuskularrak (14 epikondilitis, 6 KTS eta 12 

beste osteomuskular) eta 27 arnas-gaixotasunak (11 pneumokoniosi, 7 tumoreak ez diren pleura-alterazio eta 

9 asma).  

Zerbitzuen sektorean, nabarmentzekoak dira 45 gaixotasun osteomuskularrak (20 epikondilitis, 10 KTS eta 15 

beste osteomuskular) eta 19 arnas gaixotasunak (6 pneumokoniosi, tumoreak ez diren 9 pleura-alterazio eta 

4 asma). Patologia horiek 'Enplegu Zerbitzu Publikoan' gertatu dira, zerbitzuen sektoreari atxikian, baina 

horrek ez du esan nahi esposizioa beti sektore horretan gertatu denik, aurreko enpresaren batean 

gertatutakoa izan daiteke-eta. 

Lehen sektorean gaixotasun osteomuskularren 8 jakinarazpen izan ziren. 

 

12. taula. Jakinarazpenen kopurua sektorearen eta gaixotasun-taldearen arabera. EAE 2019. 

  HIPOA
KUSIA 

NEUMOK
ONIOSIA
K 

EPIKON
DILITIS
A 

TUMORE
AK 

"BESTE 
OSTEOM. 

  
HIP
OAK
USI
A 

NEU
MOK
ONI
OSIA
K 

EPIKO
NDILI
TISA 

TUMO
REAK 

"BESTE 
ARNAS. 

LEHEN 
SEKTOREA 

5 0 0 0 3 2 0 5 1 0 1 0 

INDUSTRIA 80 11 14 6 12 7 7 6 9 3 8 0 

ERAIKUNTZA 11 5 4 1 3 2 0 1 3 0 0 0 

ZERBITZUAK 11 6 20 10 15 5 9 10 4 13 0 4 

Jakinarazpenen banaketari dagokionez, gaixotasun-multzoen eta sexuaren arabera, 13. taulan ikus daitekeen 

bezala, industriaren sektoreko entzumen-galerak izan ziren jakinarazpen ohikoenak (79 jakinarazpen guztira). 

 

 Era berean, gizonetan, industriaren sektoreko 25 arnas gaixotasunak eta 22 gaixotasun osteomuskularrak 

nabarmendu ziren. 

Emakumeetan, alde handiz, 33 gaixotasun osteomuskular eta 9 gaixotasun infekzioso nagusitu ziren 

zerbitzuen sektorean; beste sektoreetan, berriz, kasuak oso urriak izan ziren. 

13. taula. Jakinarazpenen kopurua, sektoreka eta gaixotasun-taldeka, sexuaren arabera. EAE 2019. 

    HIPOAKUSIA NEUMO 
KONIOSIAK 

EPIKON 
DILITISA 

TUMOREAK BESTE 
OSTEOM. 

DERMA TUMOREKOA 
EZ DEN ALT. 
PLEURALA 

STC ASMA INFEKZIOSAK BESTE  
ARNAS. 

NODULUAK 

G
IZO

N
A

K
 

LEHEN 
SEKTOREA 

5       1 2   1         

INDUSTRIA 79 11 11 6 7 6 7 4 7 3 6   

ERAIKUNTZA 11 5 4 1 3 2   1 3       

ZERBITZUAK 11 6 8 9 3 3 9 1 1 4   1 

EM
A

K
U

M
EA

K
 

LEHEN 
SEKTOREA 

        2     4 1   1   

INDUSTRIA 1   3   5 1   2 2   2   

ERAIKUNTZA                         

ZERBITZUAK     12 1 12 2   9 3 9   3 

3.3.6 2019an izapidetutako GPS jakinarazpenak: adina eta sexua 

 

GPS jakinarazpenaren adin-tarterik ohikoena 50-64 izan zen (159 jakinarazpen), ondoren 30-49 urtekoen adin-

tartea (121 jakinarazpen), gero 65 urtetik gorakoena (75 jakinarazpen) eta azkenik 16-29 urtekoen adin-tartea 

(13 jakinarazpen). 

14. taulan ikus daitekeenez, adinaren araberako jakinarazpenen banaketa ezberdina izan zen sexuaren 

arabera. Emakumeen artean, maiztasun handieneko adin-tartea 30-49 urtekoena izan zen (42 jakinarazpen), 

eta gizonen artean, berriz, 50-64 urte artekoena (131 jakinarazpen). 

 

14. taula. Jakinarazpenen kopurua adinaren eta sexuaren arabera. EAE 2019 

  GIZONA EMAKUMEA GUZTIRA 

16-29 9 4 13 

30-49 79 42 121 

50-64 131 28 159 

>=65 69 5 74 

12. irudian ikus daitekeen moduan, 74 jakinarazpen egin zituzten 65 urtetik gora lan-egoera ez-aktiboan 

zeudenek; 2018. urtearen antzera, alegia. 

Nabarmentzekoa da 2019an, 2018. urtearekin alderatuta, GPS jakinarazpenek behera egin zutela 30 eta 49 

urte bitarteko emakumeen artean, eta, aldiz, gizonen artean jakinarazpenek gora egin zutela 50 eta 64 urte 

bitarteko langileen artean. 

irudia 12. Jakinarazpenen kopurua adinaren eta sexuaren arabera. EAE 2019. 

 

 

 

 

 

 

 

 

 

 

3.3.7 2019an kudeatutako GPS jakinarazpenak: ebazpenak 

 

Txosten hau egiteko datuak eskuratzeko unean, lanbide-gaixotasunaren susmoaren 10 kasu ziren abian, 13. 

irudian ikus daitekeen moduan. 

2019an, Gizarte Segurantzara bidalitako jakinarazpenen % 77,3k jaso zuten GSML eta/edo GSIN erakundeen 

erantzuna.  Izapidetutako jakinarazpenen % 22,7 Gizarte Segurantzaren erantzunaren zain geratu ziren.  

Gizarte Segurantzak bi jatorrietatik jasotako ebazpenak zertxobait desberdinak izan ziren: prebentzio-

zerbitzuetatik jasotako jakinarazpenen % 8 erantzunaren zain zeuden (30) eta Osakidetzatik jasotako 

jakinarazpenetatik, % 14 (51). 

Erantzuna jaso zuten 276 jakinarazpenetatik, 170 kasu gaixotasun profesionaltzat jo zituzten, eta beste 106, 

berriz ez; hau da, % 62 GP jo ziren, eta % 38 ez. 

2019an, jatorria prebentzio-zerbitzuetan eta Osakidetzan zuten susmoak antzeko samar onartu ziren 

gaixotasun profesionaltzat, Gizarte Segurantzara bidalitako jakinarazpenen proportzioan. Prebentzio 

Zerbitzuko 222 jakinarazpenetatik 105 onartu ziren (% 47), eta Osakidetzako 135 jakinarazpenetatik 65 (% 48). 

irudia 13. Jakinarazpenen eta ebazpenen kopuruak. EAE 2019 

 

 

 

 

 

 

 

 

 

 

Gizarte Segurantzak sexuaren araberako diagnostiko ohikoenen inguruan izapidetutako susmoei emandako 

erantzunak aztertuta, egiaztatu da gizonen artean jakinarazpenean % 49 onartu zela GP gisa, eta emakumeen 

artean, berriz, izapidetutako jakinarazpenen % 42 onartu zela GP gisa. 

 

Sexuaren araberako diagnostiko-taldeak onartzeari edo baztertzeari dagokionez, 15. taulan ikus daitekeenez, 

gaixotasun osteomuskularren taldean onarpen txikiagoa izan zuen gizonak (13) emakumeak (18) baino (% 29 

eta % 37,5, hurrenez hurren). Arnas gaixotasunen multzoari dagokionez, gizonen kasuen % 40,8 onartu zen, 

eta emakumeen kasuen % 50 (10etik 5).  

2019an izapidetu ziren 35 tumoreetatik, 23 ebatzi ziren, 18 GP gisa onartu ziren eta 5 baztertu; gainerakoak 

izapidetzeko edo ebazteko zain daude. 2019an, GSINk bere ebazpenak jakinarazi zituen, batez ere Bizkaian. 

Amiantoarekin lotutako 71 gaixotasunei dagokienez, 33 jakinarazpen onartu ziren eta 8 baztertu. 

Onartu ez ziren hipoakusietatik 9 baztertzeko arrazoia izan zen 'dokumentazioa ez da arriskua egiaztatzen' eta 

11 'enpresak ez du dokumentaziorik aurkeztu'; arrazoi horiek azaltzen dute EP gisa baztertutako hipoakusien 

% 59. 

15. taula. Jasotako erantzunetan onartutako eta baztertutako jakinarazpenen kopurua, GNK ohikoenen 

multzoaren eta sexuaren arabera. EAE 2019 

 
ONARTUTAKOAK 

 

 
GIZONAK EMAKUMEAK GIZONAK EMAKUMEAK 

HIPOAKUSIA 67 0 39 1 

ARNASKETAKO 
GAIXOTASUNAK 

31 5 45 5 

GAIXOTASUN 
OSTEOMUSKULARRAK 

13 18 32 30 

TUMOREAK 17 1 13 3 

AZALEKO 
GAIXOTASUNAK 

4 3 10 0 

GAIXOTASUN 
INFEKZIOSOAK 

5 4 2 5 

AHOTS-KORDETAKO 
NODULOAK 

0 2 1 1 

4. ONDORIOAK 

 

GPS jakinarazpen gutxiago jaso dira 2019an (436), 2018an (460) baino. 

- Gizonen jakinarazpenen tasa nabarmen handiagoa da emakumeena baino urte guztietan, eta, aldi berean, 

emakumeen intzidentzia-tasak behera egin du 2019an. 

- Osakidetzatik jasotako jakinarazpenen kopurua % 15,7 igo da 2019an; Prebentzio Zerbitzutik jasotako 

jakinarazpenen kopurua, berriz, % 17,3 jaitsi da. 

- Hala ere, jakinarazle nagusia PZetako medikuak dira, urtero bezala. 2019an, 19 prebentzio-zerbitzuk 

jakinarazi dituzte GPSen jakinarazpenak prozedura horretan oinarrituta. Jakinarazpen gehienak kanpoko  

PZ bakar batetik jaso ziren. Gipuzkoan, jatorri horretako jakinarazpenen kopuruak gora egin zuen, 2018. 

urtearekin alderatuta. 

- 2019an, asistentzia espezializatuko abiapuntuko jakinarazpenak Osakidetzako medikuen jakinarazpenen 

% 81 izan ziren. Osakidetzako langileen jakinarazpenen % 19 Lehen Mailako arretako abiapuntukoak izan 

ziren. Bizkaia izan zen Osakidetzaren jakinarazpen gehien jaso zituen lurraldea, bai AEtik bai LMAtik. 

 

- Hipoakusia da urtero bezala izapidetutako GPSen diagnostiko nagusia. Gainerako diagnostikoei 

dagokienez, 2019an gaixotasun osteomuskularren 94 jakinarazpen eta arnas gaixotasunen 92 

jakinarazpen nabarmendu behar dira. 

 

- 2019an 35 tumore kasu jaso ziren, horietatik 4 emakumeetan eta gehienak asbestoa agente eragile nagusi 

zutela. 

 

 

- Gizonengan jasotako jakinarazpenen profila hipoakusia diagnostikatu zaien 50-64 urte bitarteko industria-

sektoreko langileena da oraindik ere. Emakumeei dagokienez, zerbitzuen sektoreko 30-49 urteko langileak 

eta gaixotasun osteomuskularra dutenak dira nagusi. 

- Gizonen artean, zarataren ondoren patologiaren bigarren agente kausal ohikoena asbestoa da oraindik 

ere; emakumeen artean, jarrera behartuak eta mugimendu errepikakorrak dira agente kausal ohikoenak, 

gainerakoen aldean alde handiarekin. 

 

- Industria-sektoreko jakinarazpenen kopuruak gora egin zuen, baina zerbitzuen sektoreko jakinarazpenen 

kopuruak behera egin zuen, emakumeen jakinarazpenek behera egin arte.  

 

- Gizonen artean, Gizarte Segurantzan izapidetutako jakinarazpenen % 49 onartu zen GP gisa, eta 

emakumeen artean, izapidetutako jakinarazpenen % 42. 

 

- Gizarte Segurantzan izapidetutako susmoak antzeko proportzioan onartu ziren gaixotasun profesionaltzat, 

Osakidetzan sortutakoak bezalako prebentzio-zerbitzuetan sortutakoen aldean. 

 

- 2019. urtean, bidalitako jakinarazpenen % 77an, GSUNen eta/edo GSINen erantzuna jaso zen; GSINetik 

lortutako erantzunak, batez ere, Bizkaira murriztu ziren. 

 


